
PWMP CHWISTRELL T34 -  Taflen Gwybodaeth Claf yn y 
Gymuned. 

Bydd y daflen yma yn esbonio beth ydi’r pwmp, sut mae’n gweithio, a 
beth dylech wneud os oes gennych ofidion neu bryderon. 

Beth yw pwmp chwistrell T34? 

Dyfais fach dawel sydd yn rhedeg ar fatri yw’r pwmp chwistrell T34. 
Bydd chwistrell sydd yn cynnwys meddyginiaeth yn eistedd ar ben y 
pwmp. Ynghlwm i’r chwistrell yma mae tiwb mân sydd ynghlwm i diwb 
bach plastig sydd yn eistedd o dan y croen. Gall y tiwb plastig aros o 
dan y croen i roi meddyginiaeth dros 24 awr. Gall y tiwb plastig aros o 
dan y croen am i fyny at 3 diwrnod, a bydd hwn yn cael ei wirio gan y 
Nyrs Ardal. 

Pam bod angen pwmp chwistrell? 

Mae pwmp chwistrell yn ddefnyddiol iawn i drin symptomau, ar unrhyw 
adeg o salwch neu driniaeth, os na ellir cymryd meddyginiaeth bwysig 
drwy’r geg. Gall hyn hefyd fod am resymau eraill megis: 

• Bod yn rhy wan i lyncu meddygaeth.
• Cyfog neu chwydu.

• Nid yw’r corff yn gallu amsugno’r tabledi neu foddion hylif yn 
effeithiol. 

• Symptomau sydd yn anodd ei rheoli. 
 

Pa feddyginiaeth sydd yn y pwmp chwistrell? 

Rhagnodir y math o feddyginiaeth a roir yn y chwistrell gan y meddyg ar 
y ward, a bydd yn dibynnu ar ba symptomau y profir. Bydd dos a 
lefelau’r feddyginiaeth yn cael eu cyfrifo ar wahan i bob unigolyn. 

 

Gellir trin rhai o’r symptomau gan ddefnyddio meddyginiaethau yn y 
pwmp chwistrell, megis: 

• Poen 
• Cyfog. 
• Chwydu. 
• Bod yn aflonydd a phryderus. 
• Anadlu’n swnllyd. 

 

Mae’n naturiol i deimlo’n nerfus wrth ddechrau triniaeth newydd. 
Os oes gennych ofidion neu bryderon ynglŷn â pham mae eisiau 
pwmp chwistrell, neu unrhyw gwestiwn arall, mae’n bwysig bod 
chi’n gofyn i’r Nyrs Ardal a fydd yn gallu esbonio a helpu.  

 

Dechrau’r pwmp chwistrell. 

Y Nyrs Ardal fydd yn dechrau’r pwmp, ac yn dod a’r offer sydd eisiau. Y 
nyrs  fydd hefyd yn rhaglenni’r pwmp i ddarparu’r feddyginiaeth yn araf 
dros gyfnod o 24 awr. Bydd yn llenwi’r chwistrell newydd gyda’r 
feddyginiaeth, yn gwirio’r pwmp, y tiwb, a’r safle ble mae’r feddyginiaeth 
yn cael eu rhoi dan y croen. Byddant hefyd yn gwirio bod lefel y dos yn 
iawn. 

 

Gall gymryd sawl awr nes i’r feddyginiaeth weithio, felly wrth ddechrau’r 
pwmp, gall y nyrs rhoi pigiad i drin unrhyw symptomau a geir. 

Mae’r pwmp chwistrell yn gweithio pan fydd y golau gwyrdd yn fflachio 
yn rheolaidd ac yn dangos “Pump delivering” ar y sgrin.  

 

 

Edrych ar ol y pwmp chwistrell. 

• Cadwch ef allan o’r haul a pheidiwch gadael iddo fynd yn dwym. 
• Gwnewch eich gorau i arbed y pwmp rhag cwympo. 
• Cadwch ef yn sych 

 

Oes posibl cymryd cael cawod neu fath? 

Gallwch, ond mae’n bwysig cadw’r pwmp a’r gorchudd yn sych. 
Siaradwch gyda’r nyrs am sut i wneud hyn. 

 

Galwch eich Nyrs Ardal os:  

• Yw’r pwmp chwistrell yn mynd yn wlyb. 
• Mae’r symptomau dal i fodoli neu newid, falle bydd eisiau mwy o 

feddygaeth. 
• Mae’r pwmp wedi cwympo. 
• Mae’r croen o gwmpas y tiwb plastig yn goch, wedi chwyddo neu 

yn boenus. 
• Mae’r tiwb wedi dod allan. 
• Mae larwm y pwmp yn canu. 

 
Os yw larwm y pwmp yn canu, peidiwch â thrio cyweirio’r pwmp eich 
hun, galwch y nyrs er mwyn iddynt ei wirio. 
 

Nyrsys Ardal Abertawe, Castell-nedd a Phort Talbot. 

Pwynt Mynediad Unigol – 01792 343360  
Mae’r oriau gwaith rhwng 8.00am – 4.45pm Llun – Gwener. 

Ardal Abertawe - Gwasanaeth Tu Allan i Oriau - (Ar ôl 5pm, 
penwythnosau a Gwyliau Banc) – 01792 702222 

Ardal Castell-nedd - Gwasanaeth Tu Allan i Oriau - (Ar ôl 5pm, 
penwythnosau a Gwyliau Banc) – 01639 862000 

Bydd Switsfwrdd yr Ysbyty yn cymryd eich manylion ac yn eu rhoi i’r 
Nyrs Ardal er mwyn iddynt eich ffonio nôl. 
 
ELA/TO 14/04/2022   

